Ибраһим Гази. “Йолдызлы малай” хикәясе.

Максат: “Йолдызлы малай” хикәясенең эчтәлеген ачу; әсәрнең идеясен ачыклау; төп геройга характеристика бирү; укучыларда Илгизәр образы мисалында татар сугышчыларына карата хөрмәт хисләре тәрбияләү.

Җиһазлау: Ибраһим Газиның портреты, әсәрләре тупланган китаплардан күргәзмә, дәреслек, “Татар теленең аңлатмалы сүзлеге”.

Дәрес тибы: әдәби әсәрне анализлау дәресе.

Дәрес барышы:

-Исәнмесез,укучылар. Хәлләрегез ничек? Утырыгыз. Бүген сыйныфта кем дежур?

(Дежур сүзе.)

-Рәхмәт, утыр... Әйе,бүгенге дәрескә сез И.Газиның тормыш юлы, иҗатын кабатларга һәм “Йолдызлы малай” әсәрен укып килергә тиеш идегез. Әле тагын әсәргә иллюстрация ясау, “пионер”, “йолдыз”, “свастика” төшенчәләренә аңлатма табу кебек индивидуаль биремнәр дә бар иде. Дәрескә барыгыз да әзерме? (Җ:Әзер) Бик яхшы. Өй эшенең үтәлешен без дәрес дәвамында тикшереп бәяләрбез. Сезнең ярдәм белән дәресебез уңышлы үтәр дип ышанып калам.

Укучылар. Әйдәгез әле, бүгенге числоны һәм дәреснең темасын дәфтәрләргә язып куйыйк: “Ибраһим Гази. “Йолдызлы малай” хикәясе.” Безнең бүгенге дәресебезнең максаты “Йолдызлы малай” хикәясенең эчтәлеген ачу, әсәрнең идеясен билгеләү, төп геройга характеристика бирү булыр. Бүгенге дәрескә мин Ибраһим Гази әсәрләре тупланган китаплардан күргәзмә әзерләдем. Бергәләп карыйк әле.
1 томда- “Малай чак” исемле китабы,

2 томда- “Икмәк, винтовка һәм мәхәббәт” исемле китабы,

3 томда- Канатланыр чак” исемле өченче китабы урын алган.

Укучылар, бу 3 томны нәрсә бәйли микән? (Җаваплар тыңлана: Бу китапларда И.Газиның трилогиясе урын алган)

-Бик яхшы, укучылар, рәхмәт. Ә трилогия сүзе үзе нәрсә дигән сүз ул? (Җ: Авторның гомуми эчтәлек белән бәйләнгән әдәби әсәре)

-Рәхмәт, укучылар. И.Газиның “Онытылмас еллар” трилогиясе татар әдәбияты өчен нәрсәсе белән әһәмиятле?  (Җ: Бу әсәр татар крестьяннарының 1917 елгы вакыйгалар вакытында һәм шуннан соңгы тормышын гыйбрәтле итеп, көчле итеп чагылдырган әсәрләрнең беренчесе булган.)
-Укучылар, бу романны ничек бәялиләр? (Җ: Бу роман өчен аңа Татарстан Республикасының Габдулла Тукай исемендәге Дәүләт премиясе бирелә.)

-Узган дәрестә без И.Газиның тагын нинди әсәрләрен искә алдык? (“Гади кешеләр” романы, “Алмагачлар чәчәк ата”, “Алар өчәү иде”, “Без әле очрашырбыз” һ.б. хикәяләре.)
- Күргәзмәдә урнаштырылган китаплардан И. Газиның  без атаган һәм башка бик күп әсәрләрен алып  укырга мөмкин. Ә сез укып килгән “Йолдызлы малай” хикәясен И. Гази ничәнче елда яза? (Җ: 1944 нче елның ахыры, фронтта.)

-Бу нинди чор? (Җ: Бөек Ватан сугышы еллары.)

(Индивидуаль бирем (Бөек Ватан сугышы башлану турында кыскача мәгълүмат) тыңлана)
-Рәхмәт,... . Укучылар, язучының иҗади югарылыгын билгелик әле? (Җ: 37 яшь, өлгергәнлек чоры)

- Әсәрнең исеме -“Йолдызлы малай”. “Йолдыз” сүзе барыбызга да аңлашылсын өчен аңлатма биреп китик әле.

(Индивидуаль бирем тыңлана.)

-Рәхмәт,... . “Йолдызлы малай” әсәрендәге йолдыз, укучылар, хәрби символ мәгънәсендә алынган. Ә малай үзе кем була соң әле ул? (Җ: Пионер.) Әйе, укучылар ул пионер булган. Ә кем соң ул пионер?

(Индивидуаль өй эше тыңлана.)

- Укучылар, әсәрнең жанрын билгелибез.(Җ:Хикәя.)
-Ни өчен? (Җ: Чөнки Илгизәр белән булган 1 генә вакыйга турында сөйләнә.)

-Әсәрнең темасы?(Җ: Бөек Ватан сугышы темасына багышлана.)
-Әсәрнең идеясе? (Җ: Туган илгә тугры булу; Тынычлыкны саклап калу.)

-Укучылар, әйдәгез әле, әсәрне шартлы рәвештә өлешләргә бүлик. Сез ничә өлешкә бүләргә тәкъдим итәр идегез? (Җаваплар тыңлана.) 1 нче өлешне “Авыл халкы пленда” дип алыйк. Бу өлеш сурәтләнгән рәсемне карыйбыз.

(Индивидуаль бирем: иллюстрацияне күрсәтү.) 

-Укучылар, бу өлешнең эчтәлеген кыскача кем сөйләргә тели? Рәхим ит... . Әйдәгез, укучылар, беренче өлешнең исемен дәфтәрләргә теркәп куйыйк әле. (Дәфтәрләрдә эш.)
-2 нче өлешне ничек дип атарбыз микән? (Җаваплар тыңлана) Яхшы, 2 өлешне “Илгизәрнең ялгышы” дип атыйк. Бу өлешкә кем рәсем ясап килде микән? (Рәсем күрсәтелә. Кыскача эчтәлеге сөйләнә. Исем дәфтәрләрдә теркәлә.)

-3 нче өлешкә исем куйыйк: “Илгизәр подвалда”. (Рәсем күрсәтелә. Кыскача эчтәлек сөйләнә. Исеме теркәлә.)
-4 нче өлешне шартлы рәвештә ничек атарбыз? “Борчулы уйлар”. (Рәсем кәрсәтелә. Кыскача эчтәлек сөйләнә. Исем теркәлә. Узып киткән әниләр бәйрәме турында искә алына.)
-5 нче өлешкә ничек дип исем бирербез? “Үзәк өзгеч тавыш”.
(Алдагы эшләр кабатлана.)

-Бу әсәрнең проблемасы, укучылар? (Җ: Кулындагы йолдызда.) Әйе, укучылар, шул кулындагы йолдыз рәсеме проблема китереп чыгара да инде. Йолдыз рәсеме ясату Илгизәрнең зур хатасы була. Ләкин ул бу рәсемне ясаткан вакытта хата икәнен аңламый. Шушы урында минем сезгә рәссам Харис Якуповның “Фронтовые зарисовки” китабыннан өзек укып үтәсем килә:
“Мальчишки моего поколения любили рисовать войну... Нас увлекали тогда рассказы о героике недавнего прошлого- гражданской войны... У меня теперь сыновья. В детстве они тоже рисовали войну, только уже не гражданскую, а другую- Отечественную: танки, самолёты... красные звёздочки...”

-Димәк, укучылар,  ул вакытта мондый рәсем бер Илгизәрдә генә  булмаган.
-Сюжет элементларын атыйк әле, балалар. Интрига өлеше дип кайсы өлешен атыйбыз? (Җ: Малай күлмәген сала.)

-Кульминация өлеше? (Җ: Немец сакчысының йолдызны күреп алуы.)

-Чишелеш нәрсә булыр, укучылар? (Җ: Малайны җәзалау)

-Образлар системасын карап китик. Безнең төп герой кем? (Җ: Илгизәр.)

-Ә ярдәмче герой? (Җ: Немец сакчысы, хатын- кызлар.)

- Ә актив герой герой дип кемне атарбыз? (Җ: Илгизәр.) 

-Пассив геройларга кемнәрне кертербез? (Җ: Немец сакчысы, хатын-кызлар.)
- Төп героебызның портретын сурәтләгән юлларны әсәрдән табып укыгыз әле. (Укучылар табып укыйлар.)

( Илгизәр- ябык, зур күзләре генә утырып калган, иреннәре кипкән, тир ага.) Анализлана.

-Ярдәмче геройларны сурәтләгән юлларны укыйбыз. (Укучылар табып укыйлар.) 

(Немец сакчысы- кыска муенлы, юан аяклы автомат аскан, симез үрдәктәй, аксыл кашлары астыннан кургаш күзләре үткен карый.) Анализлана.

-Ярдәмче геройларыбыз- авыл халкы. Аларның портретын язучы ничек бтрә? (Табып укыла.)

(Кешеләр ябык, коры сөяккә калганнар. Битләре кара көйгән. Көчкә кыймылдыйлар.)Анализлана.

-Автор табигать күренешләрен ничек бирә? (Табып укыла.)

(...Уттай кызган ташлы туфрак, бертуктаусыз кояш астында,һ.б.)Анализлана.

-Теле? Автор нинди чагыштырулар куллана? (Җаваплар тыңлана)

(Уттай кызган ташлы туфрак, симез үрдәктәй чайкалып, һ.б.) Анализлана.

-Укучылар әсәр кем исеменнән сөйләнә? (Җ: автор)

-Әсәрнең әһәмияте нәрсәдә дип уйлыйсыз? (Җаваплар тыңлана.)

- Ни өчен? (Җаваплар тыңлана.)

-Укучылар 2010 нчы елда нинди мөһим вакыйга көтелә әле? (Җ: Бөек Җиңүнең 65 еллыгын бәйрәм итәчәкбез.)

-Әйе, балалар, Бөек Җиңүнең 65 еллыгын бәйрәм итәргә санаулы гына көннәр калып бара. Дистә еллар үтеп, буын артыннан буыннар алмашынса да, безгә Бөек Җиңү бүләк иткән фронт һәм тыл каһарманнарыныд якты истәлеге халык күңелендә мәңге сакланыр.
Сез дә, укучылар, мәңгелек ут каршына килеп уйланыгыз, чәчәкләр салыгыз. Һәрвакытта да исегездә тотыгыз: мәрмәр ташларда илен яраткан батырлар яши!!!

Кадерле балалар, дәресебезгә йомгак ясар вакыт та килеп җитте. Сез бүгенге дәрестән  үзегезнең белем багажына нинди яңалыклар салдыгыз? (Җ:...
Төп героебызга нинди сыйфатлар хас? (Җ:...

Дөрес, укучылар, рәхмәт. Мин сезнең белән килешәм. Ә хәзер көндәлекләрне ачып өй эшен язып куйыйк. “Илгизәр-батыр рухлы малай” дигән темага сочинение язып килергә. Дәфтәрләргә теркәп барган өлешләрнең исемнәрен терәк план итеп алырга. Өй эше аңлашылдымы? Өй эшен яхшы әзерләп килгәнегез һәм дәрестә актив катнашканыгыз өчен “4” һәм “5” билгеләре куям. Билгеләрне көндәлекләрегезгә төшерегез, мин имзамны куярмын.
Укучылар, без сезнең белән бүген куйган максатыбызга ирештек. Дәресебез уңышлы үтте. Барыгызга да рәхмәт. Дәресне түбәндәге шигъри юллар белән тәмамлыйм. Бу юллар барыгызны да уйландырсын иде:
Авылдан бик ерак иде, диләр, 

Фронт сызыгын,

Комсыз сугышны...

Алай икән, ник соң ул сугышны

Уйласаң да

Кыса сулышны?

Йөздән артык солдат

Өйләренә 

Ни сәбәпле кайтмый калган соң?

Яшь хатыннар- ирсез,

Ә малайлар

 Ник әтисез калган аннан соң?

Нигә соң ул сугыш

Авылдагы

Һәрбер йортны мең кат тетрәткән?

Хирурглар

Ярчыкларны һаман

Чүпләп бетерә алмый күкрәктән?

Яудан соң да

 Ник солдатлар түгел, 

Үлем кәгазьләре агылган?

Йә, кем әйтә ала

Ул сугышны 

Узмаган дип безнең авылдан?

Пионер- француз теленнән алынган, башлап йөрүче, беренче булып эшләүче, күчеп утыручы, кайсы да булса өлкәдә яңа юл салучы, яңалык кертүче, яңалыкка юл салучы мәгънәсендә йөри. Балаларның ирекле коммунистик оешмасы әгъзасы ул.

Бишпочмаклы йолдыз- элек-электән үз-үзеңне һәм бер- береңне яклау, саклау, иминлек символы булып тора. Чыгышы белән- көнчыгыштан. Көнбатыш илләрендә ул кеше белән дә чагыштырылган: ике аяк- җир һәм су символы, тагын ике кул- һава һәм ут символы, өстә-баш, өскә карап, эфирдагы бөтен көчләрне бергә берләштерә.

1918 нче елның языннан алып, бишпочмаклы кызыл йолдыз Кызыл Армиянең хәрби символы, Кызыл Армиягә катнашың булу, үзеңне кызылармеец итеп тою билгесе булып китә. Кызыл төс исә- революцияне, революцион армияне символлаштыра. Сугышчыларның шлемнарында, каскаларында, бүрекләрендә хәрби дәрәҗәне күрсәтеп- погоннарында, танкларда, самолет канатларында(күрсәтелә), дәүләт байрагында. Бөек Ватан сугышы чоры орденнары һәм медальләрендәге кызыл йолдыз  әнә шундый дәүләткүләм мөһим эмблемага әйләнеп китә.
 1941 нче елның 22 июнь иртәсе. Явыз һәм көчле Гитлер Германиясе сугыш игълан итмичә илебез чикләрен бозып керә. Тыныч шәһәрләр һәм авыллар өстенә меңләгән бомбалар яудыра. Сугыш башлана. Илебез халкы 1418 көнгә сузылган дәһшәтле Бөек Ватан сугышына күтәрелә.
